
c  
           

۲۲/۱۰/۲۰۲۳                      ارینزی  اللهاحسان 

         

 د وردګو د واده دود او بدلې
 

 مه برخه ـږپ ش
 
  دود  واده د وردګو د
 
 یا  لږ   خو   رسېږي؛   ته  كلدارې(   لكه  اووه  افغانۍ)شاوخوا  لكه  5 – 4  توگه  منځنى  په  اوس –  اوس  ولور   كې  وردگو  په

  كلدارو   په  كارونه  ډېر  وركړې  راكړې   د  كې  وردگو  په   چې   كېږي  كاله  شل   دا  مرغه  بده  له   (.1كېږي)  اخستل   هم  ډېرې
ً   ولور  كېږي.  پورې   كورنۍ  شتمنه  یا  ستره  كومه  په  پېغله  چېرته  كه  لري.  اړه  پورې  خواوو  دواړو  په  خیښۍ  د  غالبا

  ښكاره   وي.  زیات  هم  یې  ولور  وي   ښایسته  ډېره  پېغله  یا   او  ولري  پېژندگلوي  او  نوم  نۍكور  پېغلې  د   یا  او  ولري   اړه
  ته  پېغلې  كور  داسې  د  كورنۍ  خاونده  دریځ  ټولنیز  ټېټ  د  یا  نېستمنه  یا  بېوزلى  یوه  هېڅكله  كې  وردگو  په  چې  ده  خبره
 ټولنه  وردگو  د  چې  ووایو   دبای  نو  شي؛  وڅېړل  هم  نوره  لږ  موضوع  دا  كه  ورلېږي.  نه  مركه  او  كوي  ښه  نه  زړه

 لري.   اړتیا  ته  وخت  ډېر  او  بدلېږي   نه  ژر  چې   لري  دریځ  او  ځاى  داسې   خپل  پكې  څوك  هر   چې  لري  جوړښت  طبقاتي
  خپل  چې  دى  دا  اخلي  ولور  لور  په  پلار  چې  لامل  یو  یادوي.  لامله  درې  -دوه  ږیري  سپین  سیمې  د  هكله  په  ولور  د

 پورونه   خپل  ولور  په  لور  د  غواړي  چې  وي  نېستمن  او  پوروړى  دومره  لارپ  لور  د  دویم   وكړي،  پرې  واده  ته  زوى
  دى   دا  لامل  غټ  كې  پاى  په  او  ومومي  وس  خرڅ  د  كور   د  او  وچلېږي  لاس  كاله  څلور  -درې  یې  یا  او  كړي  خلاص

  ې چ   كوي  تبصرې  به  خلك   نور  او  كلیوال  نو  واخلي،  پرې   ولور  لږ   یا  او  كړي  واده  ولوره  بې  لور  خپله  څوك  كه  چې
  ارزانه   په  یا  وړیا  یې  ځكه   نور؛  داسې  او  درلود  یې  عیب  یا  )خو(  كومه  و،  شوى  زیات  یې  عمر  وه،  ناروغه  پېغله  دا

 شي.  نه پیدا  ورته مېړه بل به بیا چې وركړه
 چې   دى  كار  كورنۍ  د   زوم  د  دا  كېږي.  ټاكل  نه  اندازه  شیانو  نورو  او  جامو  د  پېغلې  د  كې  پوښ  په  واده  د  وردگو  د

  جامې   خپلوانو  د  پېغلې  د  كې  پوښ   په  اخلي.  توكي  ضروري  نور  او  سامان  سینگار  د   گاڼې،  جامې،  څومره  ته  پېغلې
  اصیل  یې  لس  چې  وي  ویشت  پنځه  -شل  كمیسونه  وي.  شامل  نور  او  نكریزې  رخت،  څیري  د  ټكري(،  او  )كمیسونه

 وي. متره ځهپن ټكري یا پوړني وي. رختونه معمولي یې نور او ټوكران فرانسوي او عربي یعنې
  )چې  وریجې  كیلو(، 7 یا  پاوه 16 من هر منه، 35- 20 توگه منځنۍ په  بوده، یا څاروي )ژوندي غوښه كې توى په
  منل شیان نور ډېر او دي( دود لږ دواړه )چې بوره چاى، منه( 25 – 15) مېوه منه(، 50  -30) اوړه دي(، دود لږ

  د  وركوي.  (2ځونډى)  یا  شریني  ته  خېښانو  نویو  خپلو  كورنۍ  لېپېغ  د یې  كې  پاى  په چې   كې  غونډه همدې  په  كېږي.
 كېږي. ټاكل هم نېټې تقریبي ودوزن او ناستې یا وړلو د ستنې

 وروسته دعا تر (.3وكړي)  )دعا( او كړي پورته لاس  خواوې دواړه كې پاى په منلو  او خبرو دغه د صورت هر په
  وي  ټومبلي  كې  لونگى  په  سړي  یوه  د  یې  نښه  كوچنۍ  لهب  كومه  ښادۍ  د  یا  ځونډى  چې  كې  حال  داسې  په  خېښان

  تومانچې   یا  ټوپك  د  پاره  له  خبرتیا  د   خلكو  د  او  څرگندولو  د  خوښۍ   خپلې  د  وي،  سم  شرایط  چېرته  كه  او  رخصتېږي
 شوى  مړى  كې  خپلوانو  یا  او  كلي  نژدې  كور،  په  پېغلې  د   چېرې  كه  چې  كړل  یاد  ځكه  مو  شرایط  كوي.  هم  ډزې  څو
 كې  (4كلي)  -  كور  په  پېغلې  د  كې  درناوي  په   مړي  دغه  د  خېښان  نوي  سوړ،  وي  نه  لا  ویر  هغه  د   صطلاحا  په  او  وي

  كوي   ډزې  پریمانه  ښې  وي؛نو  نه  بندیز  ورته  هم  هلته  چېرته  كه  شول،  نژدې  ته  كلي  خپل  چې  كله  خو  كوي؛  نه  ډزې
 ( 5وكړي) سوبتونه او كینوي ډمان كړي، پخې گانې ډوډۍ چې شي كېداى حتى او

 -روځو  په   خلك  او  كوي  اتڼونه  او  بولي  بدلې  سربېره،  ډزو  په  شي  ستانه  ته   كلي  بریالي،  خلك  تللي   )دعا(  په   چې  كله
 بدلې:  څو یو وخت دې د  هم دا ورځي، ته مباركي روځو
 وكا مړې پاڼې پلپل د به اوس
 وكا شغلې ټوپك )...( د به اوس

* 
 گرېوانه شې مه ډك پاولو مېیینو د

 خانه  )....( شه مبارك دې ښادي

  كې  كورنۍ  په   ځوان   د   هلته  شي.  پیل  دودونه  درانه  خښۍ  د  مینځ  تر  كورنیو  دوه   د   وروسته  )دعا(   او  )هوكې(  دې   له
 خپله  او  روځې  پاره  له  مباركي  د  كلیوال  او  خپلوان  ښځې  او  نر  ډله  -ډله  او  وې  بدلې  وي،  دریاوې  وي،  خوشالي
 شریكوي. سره كسانو نژدې نورو او زامنو له تره د تره، خویندو، پلار؛ مور، له  ځوان  د خوشالي

  پښه  زوم  )د  ناستې  د  او  ورځي  ته  كور  پېغلې  د  نارینه  كسه  درې   -دوه  خوا   له  كورنۍ  د  ځوان  د  وروسته  روځې  څو
 كور  خپل   او  وي  تیار  ته  ناستې  كورواله  چېرته  كه  كوي.  خبرې  سره  هغوى  له  هكله  په  لگښتونو  او  نېټې  د  خلاصي(

 ځوان  د  لگښت   ټول  مېلمستیا   د  ناستې   د  ټاكي.  نېټه  ناستې  د  نو  وي؛  موافق  سره  چغلبازۍ  او   ورتگ  ښكاره  هل  زوم  د  ته
  د   مېلمنو  ډېرو  د  وي،  نه  چمتو  ته  )ناستې(  امله  له  ستونزو  ځینو  د  كورنۍ  كومه  چېرته  كه  او  وي  غاړه  په  كورنۍ  د

  خداى چې ولري وېره داسې یا او لري ونه كوټه او ځاى جلا پاره له پاستې ناستې د  زوم د لري، ونه ځاى كښیناستو
 كورنۍ  ځوان  د  كې  ترڅ   په  میلمستیا  كوچنۍ  یوې  د  نو  (؛6شي)  نه  )امیدواره(  بلاربه  كور  په  یې  لور  -خور  كړه  مه
 (. 7وركوي) )ستن( یا نښه دوهمه  واده د یوازې ته
  د  پېغلې  یوې  د   ته  ځوان   یوه  دا  چې  ښكاري   اړین  یادول   خبرې   دې  د  كې   پاى  په  ځپركي  د   رویبارۍ  یا  ریباري  د

 مركه  په  پېغلې  كومې  د  ته  زلمي  تنكي  یوه   یا  ږیري  سپین  یوه  رویباران  چې  پېښېږي  داسې  كله  ډېر  خو  و؛  دود  غوښتلو
 دښمني سړى یا او ولري هم نورې ښځې دوه یوه چې  غواړي پاره له چا یو داسې د پېغله مركچیان یا او وي ورغلي
 ډېر  كار  رویبارانو  یا  مركچیانو  د  كې  حالاتو  داسې  په  ستونزې،  نورې  ورته  ته  دې  یا  او   وي  طرخ  یې  ته  سر  او  ولري
 اقتصادي   درنې  كورنیو  د  چې  مرغه  بده  له  وركړي.  لور  خپله  چې  كړي  قانع  ته  دې  كورنۍ  پېغلې  د  چې  وي  دروند

  ته   ږیري  سپین  یې  یا  او  وركړي  بن   په  لور  پېغله  ښایسته  خپله   دې   پلار  یو  چې  كېږي  لامل  دې  د  كله  -كله  ستونزې
 كړي. واده

 كله  چې   كې  پښتنو  ټولو  او  وردگو  په  نشته.  پړاو  بل  كوم  مینځ  تر  دود  د  )ستنې(   یا  )ناستې(  او  )دعا(  د  كې  وردگو  په
  بیا  وشوې،  ډزې  خبرتیا  د او  شو   پورته  غږ  وركولو  د  خور  -لور د  چا   بل  د   ته  ورور -زوى  چا  یو  د   او  وشوه  )دعا(
 كېږي هرومرو به واده  دا او نشته لوالىبې راز هېڅ

 )نامزادي(  یې  كابلیان  او  )كوژدن(  یې  پښتانه  چې  پړاو  دغه  مینځ  تر  كورنیو   دوو  د  ماده(  64)  قانون  مدني  افغانستان  د
  دوى   دى.  وخت  پېژندگولي  د   جنۍ  او  هلك  د  دا  چې  ده  دا  مانا  خبرې  دې  د  قانون  مدني  د  بولي.  وعده(  ازدواج  )د  بولي

 ونیسي.  تصیمیم بنسټیز  اړه په ژوند گډ خپل د به بیا او وكړي  هڅه پېژندلو د بل یو د به
 دودیزه  په  پښتنو  د  خو  شي(؛  منصرف  ورڅخه  چې  شي  كولاى  خواوې  دواړه  عقد  )د  چې  لیكي  وروسته  قانون  مدني
 (. 8كېږي) گڼل )واده( )كوژده( او لري نه ارزښت ځانگړى كوم هېڅ دوره دا كې ټولنه
  شو،   پورته  غږ   )دعا(  یا  كېدلو  د  پېغلې  د  كورنۍ  بلې  د  ته  كورنۍ  یوې  كې  وردگو  په  كله  چې  ده  دا  خو  رهخب  رښتیا

 ناموس  كورنۍ  دې   د   ښځه   دا   او  نیولى  شي   نه   مخه   كېدن  هرومرو  د   واده   دې   د   شخړې  او   ستونزې  راز   هېڅ  نو  نور
 خوږوي؛  پرې  نه  سر څوك   كېږي،  مخامخ سره  ستونزو  څومره  له  ژوند  پېغلې  او  ځوان  دې  د  كه  نو  اوس  كېږي.  بلل
 كېږي.  پالل جدي كې سلو په سل كېدل خوندې هغې د نامه په ناموس د خو

 ناسته:
 پلارگنۍ   د ځوان  د  لگښت  ټول   كې  دود   دې   په   دى.  دود  اساسي او  لومړنى خېښۍ  د   ناسته  كې  كورنیو  وردگو  ځینو  په
  په   خواوو   دواړو  د  خرڅ  دا   لېږي.  خرڅ  ناستې  د   ته  ركو  پېغلې  د   مخه   د  څه  هر  تر  پلارگنۍ  ځوان   د   وي،   غاړه   په

 وي.  شوى برابر ډېر نوكې یا او اندازه په هركلي د مېلمنو د دوى  د او خوښه
  د   او  سامان  سینگار  د  جرابې،  بوټونه،  گاڼې،  جامې،  پاره  له  پېغلې  د  مېوه،  اوړه،  غوینه،  یا  )پسه  غوښه  كې  دې  په

 وي. شامل څیزونه ضروري نور او نكریزې مې،جا پاره له خپلوانو نژدې ډېرو د هغې
  )ژوندى  غوښه   من(،  20  -15اوړه)  ده:   داسې   اوس  -اوس  اندازه   توكو  خوراكي  دغه   د   كې  كورنیو  منځینو  په   وردگو  د

  او   گډېږي   سره  چې  شیان   نور  داسې  او  چاكلیټ  نقل،  شرینۍ،  نخود،  توت،  مېوه)ممیز،  او  من   15  -10  څاروى(
 لري(.  اړه پورې سویه او اقتصاد په كورنیو د یې څرنگوالى

  ته   كور   پېغلې  د  نارینه  او   ښځې   پنځه  -څلور  خوا  له  كورنۍ  د   ځوان  د   مخكې  روځ  یوه  څخه   نېټې  ټاكلي   له  ناستې  د
  كې   كلیو  لیرو  په  خیښي  كه  خو  وي؛  اسانه  وړل  خرڅ  د  وي،  ننه  د  كې  كلي  یوه  په  خېښې  دا  كه  وړي.  پوښ  یا  خرڅ
  په  كېږي.   اخستل  كار  څخه  موټرو  له   اوس  خو  كېده؛ وړل   خرو  په  خرڅ  دا  به  پخوا  وي.  نزمنستو  وړل  خرڅ   د  وي،
 ډزې   څو  ټوپكو  د  معمولاً   مخه  د   څخه  حركت  له   نارینه  او  ستایي  پوښ  خپل  سورې  كه   وي  پلې  ښځې  روانې  پوښ
  پوښ  او كوي  نه  وافقهم  سره  سوبت  او   ساز   او  ښځو  خېښانو  یا  ټنگورو  د امله  له   ستونزو  خپلو   د  كورنۍ  ځینې  كوي.
 (. 9وړي) نارینه دوه -یو او ښځه یوه یوازې

 ورسره  (10) گلغومچه پلالو د  دى گل كه
 ورسره. جوړه خویندې (11رېیي) پوښ په  )پلانى(

* 
 دى  (12ملغلرو) د پوښ پېغلې د موږ د

 دى  كابله له  راوړى خیالي )....(

mailto:maqalat@afghan-german.de


  

 
 11تر 3 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 

  مخكې   شمېره  په  مېلمنو  دغه  د  ورځي.  ته  كور  پېغلې  د  گډون  هپ  ده  د  كسان  نارینه  او  ښځینه  كورنۍ  د  ځوان  د  ته  سبا
  هوا   توده  په  مراسم  یا  او  ولري  میلمستون  ستر  یا  او  خونې  ډېرې  كورنۍ  پېغلې  د  كه  وي.  كړې  موافقه  خواوو  دواړو

  د   نو  (؛13وي)  شوى  برابر  پاره  له  هركلي  د  مېلمنو  د  جومات  یا   او  شي  كیناستى  بهر  نارینه  او  كېږي  ځاى  په  كې
 نوې  خپلې   د   مشران  او  كوي   ټكالې  ټوكې  بل  په   یو  ښكاري،   خوشاله   ټول  كې  غونډه  دې   په   وي.  ډېره  شمېره  مېلمنو
 كوي. خبرې  هكله په دوام  ښه او  ښكلا برم، درنوالي، د خېښۍ

  ځې ښ  او  نارینه  ځنې  كوي،  ټوكې  بل  په  یو  كې  كلیو  او  كورونو  خپلو  په   خلك  ده.  خبره  معمولې   یوه  ټوكې  كې  وردگو  په
  مېلمنو   خپلو   له   خلك   كې  خوښیو  په   شي.   مخامخ  ورسره  كې  ټوكو  په  چې   غواړي   نه  خلك  او   وي  نامتو  ډېر  كې  ټوكو  په

 وخاندي. ډېر او وساتي تود مجلس چې كوي هڅه او كوي ټوكې ډېرې سره
  پېغلې  د  كې  نوځایو  ډېرو  په   سهارنى  دغه  كېږي.  وركول  سهارنۍ  لومړى  ته  مېلمنو  نارینه  او  ښځینه  دغه   كې  وردگو  په
 (15پوڅه)  كوچ،  (،14پېروى)  شودې،  دسترخوان  په  سهارنۍ  دغه  برابرېږي.د  مرسته  ګډه   په  كلیوالو  نورو  او  كورنۍ  د

 وي.  ایښي شیان خوراكي نور او شیربرنج حلوا، هگۍ، (،16ښېلى) ډوډۍ، غوړې  بوسراغې، كلچې، وطني
  دا   په  وي.  روانې  ټوكې  او  مركې  خوندورې  مینځ  تر  خواوو  دواړو  د  پورې  ډوډۍ  تر   غرمې  د  بیا  وروسته  چایو  له

 لري   حق  دا  بانه  كور  او  دي  مكلف  څارنه  او  ساتنه  په  وسلو  نورو   او  ټوپكو  خپلو  د  مېلمانه  راغلي  ناسته  په  روځ  ټوله
 كړي.  گوښه او پټه  یا (17الونیه) سترگو له  دوى د كې وخت مناسب یوه په وسله، كومه چې
 حق   كوربانه  وشول  داسې  چېرته   كه  لري.  نه  لیاقت  گرځولو  د   وسلې  د  ساتلى،   شي  نه  ه وسل  چې   څوك  هغه  وایي  خلك
 اخستل  هم  ناغه  كې  حال  داسې  په  وركړي.  یې  بیا   او  وځوري  پرې  ښه  یې  یا  او  كړي  نه  ور  بېرته  وسله  چې  لري

 كېږي.
  ډوډۍ  له  (18كېږي.)  خوړل  بجو  10  -9  په  بولي.  ډوډۍ  بریځر  د  یې  خلك  چې  ډوډۍ  غرمې  د  معمولاً   كې  وردگو  په

  په   زوم  د  څوك  یو  كوي.  ځاى  په  دود   شرعي  قبول(  او  )ایجاب  د  ملا  كلي   د  وي،  ښوروا  معمولاً   چې  وروسته  څخه
  برخه   یوه  ولور   د  (19مشر)  بل  یا   پلار  ځوان  د  او  وركوي  پیسې  لږ  ته  كس  دغه  زوم  ږدي،   نكریزې  لږ   گوته  نرۍ
  وركړې   د  یا  اندازه  په  ولور  د  خلك  عام  او  وي  پټه  خبره  دا  كله  كې  دگوور  په  سپاري.  ته  مشر  بل  یا  پلار  پېغلې  د  پیسې

  احتمالي   كومې  د  سبا  چې  كېږي  سره  تر   مخكې  په  خلكو  د  وركړه  راكړه  ټوله  دغه  كله  خو  پوهېږي؛  نه  ډېر  شرایطو  په
 (.20وكړي) خبره سپینه او وي شاهدان كې وخت په ستونزې

  كېږي.   پاته   كې   كور   په   خواښې   د   زوم   خو   غواړي؛   رخصت   مېلمانه   وروسته   څخه   دود   شرعي   له   قبول   او   ایجاب   د   او   ډوډۍ   له 
  پټوگان،  جامې،  لونگۍ،   كې  هغه  په  چې   وركوي  سوغاتونه  مخې  له  دریځ  د   دوى  د   او   نازوي  ښځې  او  نر  مېلمانه  ټول  كورواله 

  ته   خېښانو   نویو   خپلو   ۍ كورن   پېغلې   د   جوخت   سره   سوغاتونو   دې   له   دي.   وړ   یادولو   د   شیان   نور   او   ځونډي   دسمالونه، 
  خلك   كېږي.  ټومبل  كې  لونگۍ  په   خپلوان  نژدې  بل  كوم  یا  ورور  د   ځوان   د   چې  وركوي  (22)  )ستن(  او ( 21)رومال() 

 نیكمرغۍ   د  قدم  د  ښځې  د  پایښت،  ښه  د  خېښۍ  د  بیا  ځلې  یو  وروسته  دې  له  (.23وایي) هم  )گل(  ته  ستنې  او  رومال  دغه
  غواړي   رخصت  كوره  له   پېغلې  د   كسان   راغلي  ناسته  په  كېږي،   پورته  لاسونه  پاره  له  چلند  ښه  د  كورنیو  دواړو  د   او
 روانېږي. او

 وباسي.  نه )سپك(  كوره  له  مېلمانه  او  ساتي  عزت  بل  د یو  كې  بهیر  ټول  په  خېښۍ  د  وردگ  چې  پاته  وي  نه  دې  ناویلې
 او   اس(   )خر،  څارویو  هغه  او  ومانوماش  ان  او  نازوي  سوغاتونو  ښو  په  بل  یو  خواوې  دواړه  خېښۍ  د  امله  همدې  له
 اس،  د  توگه  په  مثال  د   وركوي.  سوغاتونه  وي  ورغلي  ته  كور  پېغلې  د  خوا  له   زوم  د  چې  ته موټرو  كې  وخت  اوس  په

  سوغاتونو  دې خلك ځوړندوي. ریمالونه یا ځونډي باندې  موټرو په او راچوي (24گردنۍ) ته غاړې خره یا او اسپې
 (.25وایي) )برخې( ته

  په   كلي   خپل  د  او  بولي  بدلې  ښځې  راوځي،  څخه  كوره  له   پېغلې  د   سره،  )ستن(  او  )رومال(  له  خپلوان   ځوان  د  چې  كله
 كوي: هم  ډزې خوشالۍ د نارینه دلته شي. روانې لور

 كې (26) كوبو په دى پټ رومال راغى،  رومال راغى
 كې تربرو په  دى لوړ یې  سر ایښى،  یې سر په )...( د
* 

 وړمه دې جوپو – جوپو په روماله
 وړمه  دې زور په لوټو د روماله

 وړمه  دې  زور په تربرو د روماله یا:
* 
 دى ویشتلى ښكار ژڼیو دى ټكهار كې غره په

 دى  راوړى ریمال موږ دي خبر خلك ټول
* 
 لگېدلى  دى اور (27سریو) نریو په
 ختلى  گل نوى دستار ته )...( د

  اټنونه   وایي،   سندرې   بهر   نارینه   او   ننه   د   كې   كلا   په   ښځې   هلته   ورسي،   ته   كور   ځوان   د   خلك   دا   چې   كله   او 
  روځې  درې  دوه  كې  كور   په  ځوان  د  خوشالۍ  دا  چې  پاته   وي  نه   دې  ناویلې  څرگندوي.  خوشالي  خپله  او  كوي 
 . (28) وایي   مباركي   ته   پلار   او   مور   ځوان   د   او   راځي   كلیوال   او   خپلوان   ډله   - ډله   كوي.   دوام 

 ----------------------- -----------------------------------------------------------------------------
 ------------------------ 

  د   کتاب  د  ولور  دا  .(283  ص  )رامایانا,  وركوي  مانا  (100000)  زره  سل  د  چې  ویي   هندي  لاكهـ  -لاك  -لك  [1]
 سربېره  ولور   په  نور(  او  ځدراڼ   -)زرمله  كې  سیمو  ینوځ  په  پكتیا  او  خوست  د لری.  اړه  پوره  کال   په  خپراوی  او  لیکلو

  اخلي.  اكا  پېغلې  د  پیسې  )كبا(  د  او  اخلي  یې  ماما  پېغلې  د  چې  دي  پیسې  هغه  خلات  كېږي.  اخستل  هم  )كبا(  او  )خلات(
  گڼه،  څلورمه  ،  1353  مجله،  )فولكلور  لري  نه  حق  ویلو   څه  د  خسرگنۍ  نوې  هغې  د یا  پلار  پېغلې  د  كې  برخه  دې  په

ً   چې  خلات  (.28  ص  ټولو  په  پكتیا  د  كېږي.  بلل   ولور  ماما  د  ده  كلمه  مفغنه  شوې  جوړه  څخه  خلعت  عربي  له   غالبا
  ښځه   چې  شي  كولاى  هغه  شي،   ورنكړل  ورته  كه  او  لري  حق  خلات  د  كې  وركولو  په  خورځې  د  ماما  كې  قبیلو

 نشته. كبا او خلات كې وردگو په (100  ص قبیلو، پښتني راوگرځوي)د
 ناوې د  خلك كرم سید د  دى.  كلدارې لكه څلور كې كرم سید په او افغانۍ لكه دوه خوا  او شا ولور اوس كې ځاځیو په
 پیسې   او  وتړي  دروازه  زوى  تره  د   یا  تره  ناوې  د  وباسي  ناوې  چې  كله  كې   ځاى  دې په  بولي.  )دروازه(  پیسې  تره  د

  - 5كبا))  ته  پیسې  ماما  د  ناوې  د  كې  كرم   سید  په  كېږي.  تلپرانس  دروازه  بیا  او  وي  زره  5-2  معمولاً   پیسې  دا  غواړي.
 خان(.  اخلي)آزاد سامان كور د ته خورځې خپلې پیسو دې  په ماماگان ځنې وایي. زره(10
  غوایه   او غواوې   35  -12 یا وزې  پورې  400 تر  څخه 200  له لكه  گان )بوده جنسي ولور  پېغلې د  كې نورستان په
 ټولنو   انساني  لومړنیو  د  هم  لا  هلته  چې  څرگندوي  دا  او  دى  شیان(  نور  داسې  او  ټوپك  تورې،  لكه  شیان  جنگي  او

 (. 36 ص گڼه، 6 ،1355  مجله، )فولكلور دى. لږ ډېر چلند پیسو د او دي بارتر معاملې غوندې
 اخلي  شیان(  منقول  غیر   او  منقول  )واج_  ځاى  په  ولور   د  شان  په  نورستانیانو  د  هم  كوچیان  نیمه  ځینې  سرغني  د
  او   )تیل(  د  زمینداور  د  پخوا  كاله  28  څېړنې  دا   هكله  په  كوچیانو  نیمه  د  سرغني  د   (.190  ص  كوچیان،  پښتانه)

 دي.  )الكوزي( او علیزى( یا )الیزي یې خلك چې شوې كې كلیو په )گونجین(
 كنگړ،  ن،باهوگا  سرتاویزونه،  اخلي:  گاڼه  زرو   سپینو  د  ته  جینۍ  به  كورنۍ  ځوان  د   خو  نشته؛  ولور  كې  مروتو   په

  پاره(،   له  غوږونو  ډیدۍ)د  پاره(،  له  لاسونو  رنگ)د  زمري  پاره(،  له  لاسونو  )د  گیدړۍ  پاره(،  له  لاسونو  د  وښي)ویشي
  كمیس  چرچڼې)د اوژده نورې، پاره(؛ له پښو پنجېپۍ)د پاره(، له  پښو )د كړۍ ډیډۍ، لمنو پاره(، له  غوږونو )د والۍ

 (. 21 ص دستور، واده د مروتو لوپټې)د دوې شوي ښایسته زرو سپینو په او اوږۍ او ټیك پشگوتې، پاره(، له
 دى:   ډوله دوه او كېږي ټاكل مخه د )هوكې(  تر ولور كې كندهار په

  نور   او  پېغلې  د  څه  یو معمولاً  ولور  استوي.  ته  كور  پېغلې د  یې  كورنۍ  زوم  د  او  شي  وټاكل  مخه  د  ولور  چې  دا  الف:
 مصرفېږي. خوا له پلارګنۍ د یې
  د  نامه  په   ولور  د  روپۍ  زره  څو  یو  پاره  له  كولو  ځاى  پر  د   درناوي  د  كورنۍ  ځوان  د  خو  كېږي؛  ټاكل  نه  ولور  ب:

 E اخلي. نه هېڅ  كه او اخلي نیمایي اخلي،  ټولې چې لري اړه پورې دوى په بیا نو دا لېږي. ته كور پېغلې
 كېږي  تړل  خوا  له  ملا د  نكاح  لومړنۍ  جلۍ  او  هلك  د  كې   حالت  داسې  په  اخلي.  )دسمال(  شریني  نارینه  كې  دعا  دې  په
  نژدې   بل   كوم  یا  ورور  د   زوم   د  معمولاً   دسمال  دا  ځي.  او  اخلي   سره  ځانه   له   )دسمال(  پېغلې  د  او  غوټه   شریني  د   بیا  او

  )دعا(   په   كورنۍ  ځوان  د   كې   كور  په   روانېږي.  ته   كلي  خپل   او   كوي  ډزې   خوشالۍ   د   بهر  وي،   ځوړند  اوږو   په   خپلوان
 (. 6 ص فولكلور، كندهار )د وركوي  سوغاتونه ته كسانو تللو
  ترانزیت  او  سوداگري  پروسس،  كر،  مواد  مخدره  د  كې  هلمند  په  چې  كېږي  وېل  دى.  لوړ  ډېر  ولور  كې  هلمند  اوسني  په
  درېیم  او دویم څوك كه دي. كړي جگ پورې كلدارو  لكو 21 - 15تر  یې ولورونه او كړي  شتمن ډېر خلك شمېر یو

 (1386  -دویم  لیندۍ  د  -شي)پژواك  وركولاى  هم  لگښتونه  نور  او  پیسې  ډېرې  دې  له  ته  خسر  نوى  خپل  نو  ،كوي  واده
  ولسي   شېرخېلو  على  سیمې  د  پیخې  د  لكه  نورو  ځینو  خو  شته؛  ولور  كلدارې  لكه  5  -4  كې  قبیلو  ځینو  په  اپریدو  د

  پرېكړه   همدا  هم  خلك  دربابا  او  بابا  غمي  سورخېلو،  خېلو،  عادل  د  وي.  كلدارې  زره  شپیته  به  ولور  چې  كړې  پرېكړه
 وخت  په  ودوزن  د  ولور  كې  شینوارو  په  شینوارى(.  محمد  تاج  )حاجي  اخلي.  نه  ولور  دروند  لورانو  خپلو  په  او  پالي
 E  كېږي. ټاكل كې

  ك خل  دا  اخلي.  نه  ولور  هېڅ  لورانو  خپلو   په  خټك  او  یوسفزي  )شنگله(  سوات  او  نوښار  مردان،   چارسدې،   صوابۍ،  د
  لكه  لگښتونه  نور  كې  مراسمو  په  واده  او  ارتي(  پښه  ارتي،  )خپه  د  باندې  (  كورنۍ  ځوان  )د  خپلوانو  نویو  خپلو  په

  هره   كې  وخت  په  دودونو  د  واده  د  كې   خلكو  دې   په  ږدي.  نه   هم  شیان  نور  او   كپړې  مېوه،  اوړه،   )غوښه(،  پسونه
 ژورنالیست(. -فاران فیصل) اچوي. نه بوج بل په یو او كوي خپله په لگښت خپل كورنۍ

  دى؛   لږ  ډېر  ولور  رسېږي  ته  لكه  پنځه  وینا  په  توري  نعیم  ښاغلي   د  یې  شمېر  چې  كې  گانو  شعیه  په  ایجنسۍ  كرمې  د
 زره  دوه  -)زر  مهر  شرعي  او  زر  سره  تولې  پنځه  چپړې،  او  جامې  جوړې  پنځه  ته   پېغلې  به  كورنۍ  ځوان  د  خو

  زره   60-50  لور  -خور  خپله  په  كورنۍ  شیعه  غریبې  كرمې  د  قول  په  توري  ښاغلي  د  وركوي.  كلدارې(  پاكستانۍ
 كې  پښتنو  په  كرمې  د  لگوي.  اخستلو  په  سوغاتونو  د  پاره  له  پېغلې  خپلې  د  بېرته  پیسې  همدا  خو  اخلي؛  ولور  كلدارې

 هم ته نوسنیا او كوي ودونه سره پېغلو سني له خلك ښاري كرمې د كوي. ودونه كې دواړو پردیو او خپلوانو په خلك
 تورى(.  )نعیم وركوي لوڼې

  څخه   تار(  ډبل  وړین  شوي   وودل  -  )سنۍ  سنیو  رنګه  یا  او  ورېښمنو  مریو،  له  څیز  تزییني   دا  پوپك،  یا  ځونډى [2] 
 داسې   او  تسبیح  ټوپك،  ماشومانو،  د  ځونډي  ورېښمو   او   مریو  د  دي:  بېل  سره  ځایونه  كاروني  د  ټولو  د  چې  جوړېږي

 كارېږي. په پاره له ښایست د موټر یا اوښ آس، د ځونډي سنیو د او  ښكلا د شیانو نورو
  راځي   او  ځي  ځلې  څو  ...(  او  ترور  مور،  ځوان  )د  ښځې  دا  كوي.  ښځې  مركه  لومړۍ  پېغلې  د  كې  كندهار  په  [3]

  وي.   كړې  مشوره  سره  ؤ  نارینه  خپلو  له  هرومرو  ښځو  دې  البته  كړي.  لاسه  تر  موافقه  ښځو  مشرانو  د  پېغلې  د  چې
  نا  كله   خو  وركوي؛  شیریني  ته  دوى  نو  ووایي؛  )هو(  ته   ښځو  راغلو   چې  وه  چمتو  ته  دې  كورنۍ  پېغلې  د   چېرته  كه
  او   ولور  په   واده  د   نارینه  ورولېږي.   نارینه  پاره  له  )هوكړې(  د   چې  غواړي   څخه  ښځو  مېلمنو  له   ښځې  كورواله   كله

  جوړه  څخه  كې(  یا  )كړې  او  )هو(  د  )هوكې(  یا  ې(كوي.)هوكړ  پورته  لاس  )دعا(  د  بیا  او  كوي  خبرې  لگښتونو  نورو
 وركوي.  مانا منلو او هو د چې ده كلمه مركبه

  او  كړي  پورته  لاس  خیر   د  سره  خېښانو  خپلو  له  او  وكړي  موافقه   ژر  كورنۍ  پېغلې  د   چې  شي   كېداى  هم  كې  پكتیا  په
 او  كېږي پورته لاس  خیر  د نو ؛وشي داسې  كه  شي. چمتو ته  )دعا( وروسته څخه جرگو او  راتگ تگ ځلې څو له یا
 لونگۍ...(  )دسمالونه،  سوغاتونه  ته  مېلمو  پلار  پېغلې  د   كېږي.  اچول  پرې  )شریني(  خوانى  سم   سره  دود  معمول  د

  لگښتونو   نورو  او  ولور  په  پېغلې  د  كې  غونډه  همدې  په  پكتیاوال  كوي.  ډزې  ټوپكو  د  خلك  اړخ  د  ځوان  د  او  وركوي
  څخه   دعا   له   او  رسېږي  ته   موافقې  هم  باندې  نور(  او  نكریزې  سوغاتونه،  توكي،  خوراكي   جامې؛  پسول،  )خوړه،
 E  (.20 -18 ص پوهه, وركوي)ولسي مباركي ته بل یو وروسته

 دواړو  د ټاكي. وخت  ماتې( )گوړه یا پریكون د نو شي، راضي خېښۍ په خواوې دواړه چې كله كې پیچدره په كنړ د
 د  تړي،  نكاح  جنۍ  او  هلك  د  ملا  او  نیسي  وكیل  جنۍ  ټاكي،  لگښتونه  نور  او  ولور  كیني،   كې  خپلو  په  كسان  خواوو
  ص  پېچدرې... وركوي)د مبآركي ته  بل یو كسان  راغلي خوا له   ځوان د او  وشي ډزې څو یو پاره له  خبرتیا  د خلكو
83 .) 
  د   كې   خلكو  دې په  وي.  ړهغا  په   ؤ  كورواله   د  پېغلې  د   چې   شته  لگښتونه  نور  او  ولور كې  سكانو  او  هندوانو  افغاني  په

 واده  د  سكانو  او  هندوانو  د  (.138  ص   سكان،   او  هندوان  )افغان   تللى.  شي  نه   ته  كور  خسر   خپل  د   كې  موده  په  كوژدې
 شي. لوستلى كې ضمیمه په كتاب دې د شرحه دود د
 پېغلې   د  چې  كله  خلكو  دې  په  كېږي.  پسونو  په  كوژدن  شینوارو  د  نشته.  نښه  بله  كومه  یا  دسمال  كې  )دعا(  په  شینوارو  د

 پېغلې   د  پسونه  مطابق  وس  خپل  د  كورنۍ  ځوان  د  وټاكي،  سره  روځ  یوه  شوه،  نژدې  موافقه  مینځ  تر  كورنیو  د  ځوان  او
 پسونو  دې  )د  شي   حلال  پسونه  ورشي،  ته   كور  پېغلې  د   ښځې   څو   یو  او  مشران   او  ږیري  سپین  څو  لېږي،   ته  كور

 نیولې څخه  دوو  له )معمولاً  لري   اړه پورې  وضعه اقتصادي په كورنۍ د  ان ځو د  او موافقه  په  خواوو دواړو د شمېره
  شي   لاړ   خوا  كور  خپل  د  خوشالي   په   مېلمانه  بیا  او  وشي  دعا   شي،  بار  گانې  كړایي  وشي،  وریتې  پورې(،  لسو  تر  بیا
 شینوارى(. محمد تاج )حاجي وكړي ډزې  پاره له خبرتیا د خلكو د او
 ډېر   كې  ودونو  په  خلك  دا  وایي.  څكل(  )خواږه  یا  ماتى(  )گوړه  ته  دعا  لومړى  ژدنكو  د  گان  شعیه  ایجنیۍ  كرمې  د

 تورى(. )نعیم وپالي كې چوكاټ په حدودو شرعي د دودونه خپل چې كوي هڅه او كوي نه لگښتونه
  كې   لدسما  ورېښمین  یوه  په   بولي،  هم   مركه   كله  نا   كله  یې  دوى  چې  ته  ریبارانو  نارینه  كورنۍ  پېغلې  د  كې  لغمان  په

 وركوي.  پتاسې او نقل
 پلار  ځوان   د   چې   لیكي   نادر  عبدالجبار ښاغلى وایي. دسمال(  )وړوكى ځنې او )نښه( ته  دسمال دې خلك ځنې لغمان د
 صیب   نادر  وي.   وتلي   خلك  نور  چې   وركوي   ته  پلار   پېغلې  د   كې  وخت  داسې   په   پیسې   ټولې  ولور   د   كې  غونډه   همدې   په 

 غواړي  كورنۍ   ډېرې   او  وركوي  ارزښت   هم   ته   سواد   ځوان   او   پېغلې   د   كې   وخت   په   تۍ دوس   نوې   د   خلك  لغمان   د   چې  وایي 
 (. 22  ص   دودونه،   واده   د   كې   لغمان   )په   كړي   واده   ځوان   عصري   او  لوستي   په   لور   - خور   خپله   چې 

 خیر(  )دعاى   ته   )هوكې(  خلك  كونړونو   د   كوي.   نامه   په   ځوان  د   پېغله   او   كوي  پورته   لاس   یوازې   روځ   لومړۍ   په   پكتیاوال 
 یې  توري   دوهم   او   لومړي   چې   ده   )وكې(   كلمه   )هوكې(   د   كې   ننگرهار   په   وایي.   )دعا(   واده   د   ته   دود   دې   وردگ   وایي. 
 دى.  ساكن   یې   تورى   درېیم   او   مفتوح 

 نژدې  په   خپلوۍ   ډېرې   كې   كوچیانو   په   لري.   نه   حد   ټاكلى   كوم   او   كېږي   ټاكل   نه   كې   وخت   په   )هو(   د   ولور   كې   كوچیانو   په 
 راغلو  حلالوي،   پسه   سمدلاسه  ومنله،   مركه   رویبارانو   د  پلارگنۍ   پېغلې   د   چې   كله   كې   حالاتو   داسې   په   كېږي.   كې   و كورنی
  دستمال  )هوكې(  د  او  ږدي كې   دسترخوان  په  پیسې څه   یو  پلار  ځوان  د  كېږي،   قبول  او  ایجاب  وركوي، ډوډۍ  ته   خلكو 

 ډزې  ټوپكو   د   پاره   له   خبرتیا   د   خلكو   د   كې   وخت   په   تگ   د   ته   كېږدیو   خپلو  ریباران   كوچي   ځړوي،   پورې   شمله   خپله   په 
 (.134  ص   ټوك،   لومړى   كوچیان،  )پښتانه   كوي.  خوشالي   او 
 دي:  دا بلگې ځنې سندرو دې د بیانوي. احساسات خپل  او بولي بدلې ۍښاد  د ښځې كوچیانې كې تګ بېرته همدې په
 ده  بالښت زرغون شین كور په
 E  غوښته خدایه له ښادي موږ                                                دي څه موږه د بالښت په
* 

 ده  باښت زرغون شین كور په
 ده  لایك كور د )...( د                راواخلئ  ځنې بالښت دا
* 
                      بېرې د لكه وچ لرگي كریړي د
 ډېرې یې ښادۍ كمكى كلى موږ د
* 
 وبهېده  رود شینكى                                   سو يغرب ډولو دوو د
 ودرېده سپور )...(                                   سو غږ  ښادي د )...( د
 وبرېښېده  بیا )....(                               سو غږ  ښادي د )....( د یا
* 

 خبروي  عالمونه ده )...( د ېم ښادې                   ښوروي پېڅولونه شمال نري څه
 ټولوي ولسونه ده )...( د مې ښادې               ښوروي پېڅولونه شمال نرى څه یا:
 ښوروي  وطنونه ده )...( د مې ښادي               ښوروي پېڅولونه شمال نرى څه یا:
* 
 ده كجیرانو د  مې غر پورې دا
 ده ځوانانو ښو د مې ښادي  نن دا
* 
 نیولى وږو كږو غر پورې دا

 نیولي ټول یې وطن )....( د مې ښادي
* 

 كې  كمرو شنو په ژړا  نري څه
 كې كلیو په موږ د  غږ  ښآدۍ د نن
* 

 نیلیه راوستى سپرو سپېلنیه ساندې
        ښادیه د ده غږ  موږ په كئ خبر كلي )...( د
  

 (  72  -70 ص پانگه، )كوچیانۍ
  
  محمد   غلام   ښآغلى   لري.   دودونه   پورې   زړه   په   پاره   له   رویباري   د   هم   كوچیان   پښتانه   مینځ   تر   كلات   او   غزني   د 

  څه   یو  هم   نه  پخوا  له   چې  پلار  او   مور  پېغلې  د   ورشي،  ته  كېږدۍ  پېغلې  د  مركه  كور  د  ځوان  د   چې   كله  چې  لیكي 
  د   انو اوښ   د   او   وي   پېغله   باندې   ځان   په   لور   دوى   د   چېرته   كه   وكړي.   مشوره   كې   خپلو   په   وي،   پوه   موضوع   په 

  وس   كارونو   نورو   د  كور   د   او   پخولو   د  ډوډۍ  د  او   نړولو   او  ودرولو   د   كېږدیو   د   كولو،   گونډه   د  اوښانو  د  بارولو، 
  نه   یې   خوښه   كه   خو   وركوي؛   چاى   خوږ   ته   مېلمنو   نو   وي   خوشاله   خېښۍ   په   سره   خلكو   دې   له   او   ولري   پوهه   او 

 تندي!   تروه   په   هم   هغه   وركوي   چاى   تریخ   وي 
 ډاگه   په  خبره  مركچیان  نو  شي،  نه  پوه  ښه  خبره  نیمه  -نیمه  او  ورتگ  په  مېلمنو  د   پلار  او  رمو  كوچۍ  كومه  كه

 بیا نو وي  نه خوښه یې كه  خو ساتي؛ واره امېد دوى   E خندا خندا_  په وه خوښه وو كورواله  د  كـه اوس وریادوي.
 پرېږدي.  ته وخت بل خبره او كوي پلمې راز – راز
  )دود   واده  د  پیسو  نغدو  په  كوچیان  سیمې  دغه  د   كېږي.  خبرې  لگښتونو  نورو  او  ولور  هپ  نو  وشوه،  )هوكې(  چې  كله
  ولوره  بې  خلك  او  دى  ضرور  ولور  كې  كوچیانو  په  وركوي.  څاروي  یا   )ژوندي(  كې   ولور  په  خو  كوي؛  بایده(  او

 90)  ژوندي  سل  اخو  او  شا  ولور  معمولي  كې  كوچیانو  دې  په  بولي.  یې  عیبجنه  او  گوري  سترگه  كمه  په  ته  پېغلې
 نقدې  روپۍ.  زره  شل  او  پسونه(  یا  مژان  10  او  تنكۍ  یا  پشېرلۍ  برخه  یوه  او  ځوانې  برخه  یوه  زړې،  برخه  یوه  مېږې،
 كړي. برابر پرې )كور( پوك او ټك ته لور خپلې چې اخلي مور پېغلې د پیسې

  پېغلې   د  وركړي،  ډوډۍ  اوغواړي،ر  ښځې   او  نارینه  یو  -یو  كور  مېنې  د   كورواله   او  شي  حلال   مږ  كې  وخت  دې   په
 باندې  دسماله  په  وس  خداى  څوك  هر  ښځې  كېږدي.  یې  ته  نندارې  ښځو  مېلمنو  د  او  راواخلي  مېوه  او  دسمال(  )هوكې  د

 بیا  او  كړي  غوټه  پورې  دسماله  په  لږ  او  واخلي  ته  ځان  څه  یو  مور  پېغلې  د  وي.  څرگند  خوښي  خپله  او  ږدي  پیسې
 وركړي،  مباركي  )دسمال(  او  )هوكې(  د  ته  مشرانو  نورو  او  پلار  ځوان  د   حاضرین  ړي.ورو  ته  مجلس  ؤ  نارینه  د  یې

 پامانى   خداى  او  وكړي  ټكه  دوه  یو  بهر  كیږدۍ  له  وغواړي،  خدایه  له  نیكمرغي  ورته  او  كړي  ښكاره  مننه  هم  دوى
 شي.  ستنه ته كېږدۍ خپلې بېرته او وشندي اوبه پسې دوى په مور پېغلې د واخلي.

  او   ښادۍ  خپله  په  خلك  توگه  دې  په  او  كوي  ډزې  بیا  كې   وخت  په  رسېدو  د  ته  كېږدیو  خپلو  ...  یا  تره  یا  رپلا  ځوان   د
  مخې   كسانو  راغلو  د  بیا   او  كړي  چمتو  پاره  له  كلي  هر  د  مېلمنو  د كېږدي  خپله  مور  ځوان   د وخت  دا  خبروي.  خېښۍ

  نیمې   د  كه  چې  وكړي  ږغ  ښځو  په  كېږدیو  خوا  او  شا  د  مور  ځوان  د  ووایي،  مباركي  ته  بل  یو  ټول  وشني،  اوبه  ته
 راووځي. ته اټن یاست ویښې  كه او پاڅئ كوئ خوب  روځې

  ښځو  د كېږي. ویل اتڼ )تود( ته بل  او )سوړ( ته  یوه  چې لري اتڼه دوه  ښځې كوچیانې  مخې له وینا  د محمد غلام د
 بېلگې: دوه نارو د  اتڼ ساړه د
  

 غوړېدلى دى گل كېږدیو په زموږ
 دى  لاهور پر جنگ غازي جانه صاحب دى اور -اور ویل ما
 غوړېدلى  دى ویر كېږدیو په  دښن د
 دى  لاهور پر جنگ غازي جانه صاحب  دى اور -اور ویل ما 
* 

 اخله  لونگ كړه ښكته مشوكه كاغۍ
 دى  لاهور پر جنگ غازي جانه صاحب دى اور -اور ویل ما
 اخلي زنگ  زړه له راوړه مو هوكې جان د

 دى  لاهور پر جنگ غازي جانه صاحب دى اور -اور ویل ما
 بېلگې: نارو د اتڼ تاوده د

 اې  وایي سرخي كې سپین په دې مخ
 څنگه  له یار د ولاړه نجلۍ دا بنگه ړنگه

 وغوړوینه گلاب پر چې خاصه لكه
 څنگه  له یار د ولاړه نجلۍ دا بنگه ړنگه

*                                                           E 
 اې  دى مالوم  ته ما حال یارۍ د

 څنگه  له یار د ولاړه نجلۍ دا بنگه ړنگه
 اې )دفترونه( دوترونه دي  مالوم چې ته میرزا لكه

 څنگه  له یار د ولاړه نجلۍ دا بنگه ړنگه
 بدل:  وهي. اتڼ گړندى او شي توندې خورا ښځې  كې دې په راځي. وار  اتڼ تاوده ډېر د وروسته دې  له

 اې  خالدارې سه ولاړه ته گودر
 راوړه انگریزي خالونه راوړه تورپیكي پر لاس اې
 اې  زړونه سوي مینو د راوړه كې لاس په
 راوړه انگریزي خالونه راوړه تورپیكي پر لاس اې
  بست   او  بڼد  ډول  او  ډم  د  دوى  او  كړي  حلال  مږ  پلار  په  ځوان  د  شي،  شوق  په  هم  ځوانان  كلي  د  كې  وخت  دې  په

  اتڼ   د  او  كړي  غوړ  وېښتان  ووینځي،  څڼې  خپلې  رارسېږي،  ډول  چې  پورې  وخته  هغه  تر  ځوانان  سیمې  دې  د  وكړي.
  اتڼچیان  وځړوي،   یې  كېږدۍ  په   او   راوباسي  دسمال(  )هوكې  د   ځوان   د   شي   برابر   اتڼ  او  ډول  چې  كله   واغوندي.  جامې

 (. 216  – 212  ص ه,دودون  بښتنو )د كړي. پیل اتڼ او ووهي نارې مبارك( -)مبارك د
  سپین  مشران، كلي كور د  ده. شان  په پښتنو د مټ كټ كوژده او  غوښتل پېغلې د  كې سكانو او هندوانو په  افغانستان د

  د نو  وي،  موافق  پلار  پېغلې  د  چېرته   كه  څرگندوي.  تمه   خېښې  د  او   ورځي   مركه  په  ته   كور  پېغلې  د   مخور  او  ږیري
  كې  سكانو  او  هندوانو  افغاني  په  خبروي.  خپلوان  خپل  كورنۍ  ځوان  د  او  وركوي  دسمال  )شیریني(  خوږې  د  كوژدې
 گناه  خوراك  ډوډۍ  د   كې  كور  په  زوم  د  خو  ځنې  او   وي  غاړه  په  كورنۍ  د  پېغلې  د  لگښت  ډېر  او  نشته  )ولور(

 (137 ص  ، سكان او هندوان بولي)افغاني
  
  
 خېلونه   بېل  -بېل  كله -كله  اوسې.  كورنۍ  )خېل(  د  قبیلې  د  كې  كلي  په  وایي.  كلي  ته  مجموعې  كلاوو  یا  كورونو  د  [4]

 وي.  خپلوان سره كې كړیو لوړو په به خېلونه دا خو اوسي؛ كې كلي یوه په
 پوښتنې  د  قوم  د  څخه  چا  یو  له  مثلاً   كېږي.  كارول  هم  ځآى  پر  هویت  قبیلوي  د  اصطلاح  كلي  د  كې  منگلو  او  ځاځیو  په

  چې   كله  نو  وي،  شوى  جوړ  څخه  كورونو  د  قبیلې  یوې  د  ډول  ثابت  په  كلى  چې  څرنگه  كېږي،  پوښتنه  كلي  د  ترمخه
 د  جومات  كې  كلي  په  دى.  قبیلې  یا  قوم(  -)قام  كام  كوم  د  سړى  دا  چې  پوهېږي  كوونكى  پوښتنه  وروپېژني،  كلي  خېل

 نور   او  )دكانچه(  كې  كلي  په  پاره  له  جرگې  د  كې  قبیلو  په  خواوو  ختیځو  او  جنوبي  د  خو  وي؛  ځاى  مركې  او  جرگې
 (. 217 ص قبیلو, پښتني )د كېږي كې جومات په اكثراً  كار دا كې خواوو لویدیو په وي. شوي جوړ ځایونه ځانگړي

  كورنۍ   ځنې  هلته  دې  پر  سربیره  كېږي.  وېشل  بوره  یا  گوړه  باندې  رویبارانو  په  وروسته  دعا  تر  كې  كونړونو  په
  )خاوره(   یې  كې  څنډه  بله  په  او  زر(  )سره  یې  پورې  څنډه  یوه  په  چې  وركوي  هم  دسمال  ورېښمین  یو  ته  رویبارانو

  او   اصیلتوب  او  ذات   سټې،   د  زر  سره   خاصیت،  او  خوى  ښه   د  دسمال  ورېښمین  چې  وایي   خلك  وي.  شوي   غوټه
 .  كېږي بلل  نښې زغم د خاوره

  له   او ټاكي  جنۍ  مخه د   څه   هر   تر  وكړي،   واده  ته   ځوان  خپل   چې  وكړي  پرېكړه  مشران   كور  د   چې   كله   كې  منگلو  په
  پاره   له  )هوكې(  د  نارینه  كسه  څو  یو  بیا  او  كوي  موافقه  خبرو  مقدماتى  په  كې  كاته  لیده  دې  په  دوى  گوري.  سره  هغوى

  راغلي خوا  له   ځوان   د وروسته   دعا  له  اچوي.  خوانى( یا  نیوى  )لاس  باندې   جنۍ  په   هلته  دوى ورځي.  ته  كور   جنۍ  د
 سوغاتونه  ته   دوى  او  ستن  یا  ریمال  )هوكې(  د  ته  مېلمنو  كورواله  او   كوي  ډزې  پاره  له   خبرتیا  د   نورو  د  خلك

 (.40 ص فولكلوري, ځنې پښتنو وركوي)د
 خپلوانو  نژدې  او  كورنۍ  له  هغې  د  نو  كړي،  خوښه  پاره  له  ژڼي  خپل  د  جلكۍ  یوه  چې  كله  كورنۍ  تڼیو  او  خوست  د

  نورو   او  پسونو  غوړیو،  وریجو،  كالیو،  قبا،  اڼې،گ  پور،  د  وشوه  موافقه   خواوو  دواړو  د   كه  كوي.  پیل  راتگ  -تگ  سره
 كورنۍ   د   ژڼي  د  روځ  ټاكلې  په  وشوه،  )هوكې(  هم  شیانو  دې  په  چې   كله  كوي.  خبرې  هم  كې  برخه  په  شیانو  اړونده

 مراسمو  دغه  په  نكاح  د  وایي.  نیوى(  )لاس  ته   دود  دغه  خلك  تړي.  نكاح  او  ورځي  ته  كور   جلكۍ  د  نارینه  او  ښځې  څه
 مخكې   په  حاضرینو  د  شیان  هغه  ټول  كې  غونډه  دغه  په  كوي.  وكالت  یې  پلارونه  او  لري  نه  حضور  ژڼي  او  جلكۍ  كې

 وي.  شاهدان پرې كې راتلونكې په به دوى  چې ځكه دا  او وي كړي پرې موافقه خواوو دواړو چې یادېږي
  پرې   گډه  په  یې  كورنۍ  ړهدوا  جلكۍ  او  ژڼي  د  چې  كېږي  وېشل  پیسې  لږ   -لږ  داسې  حاضرینو  پر  وروسته   څخه  نكاح  له

  او  اخلي  سوغاتونه  كوي،  ډزې   بهر  كوره  له  خپلوان  ژڼي    E د  بیا  وایي.  )خلات(  ته   پیسو  دې   خلك  سیمې  د  كوي.
 (.28 ص فولكلور, او كلتور تڼیو )د خوځېږي ته كلي -كور خپل

  یوه   په  پلارگنۍ  ځوان  د  یاب  وروسته  كېږي،  موافقه  پټه  لومړۍ  مینځ  تر   كورنیو  د  پېغلې  او  ځوان  د  كې  شینوارو  په
 كوي، خبرې  هكله په خېښۍ خپلې د سره كورنۍ نوې دغه له او رابولي  ته ډوډۍ  خپلوان ځنې خپل كې  وخت مناسب

  ټول  او  خبر  كیسه  په  خپلوان   چې  كله   وي.   شوي   رابلل  هم   پلار  پېغلې  د   وي،   شپې  د   معمولاً   چې  كې  مېلمستیا  دغه   په
  دې په  خوږوي.  خولې او  كېږي  وېشل  لږ  -لږ  باندې  ټولو   په  چې  راوړي  بوره  یا  خوږه  كې  غوټه  یوه  په  شي،   راضي
 (.38 ص  گڼه، 2،3  ، 1353 مجله، )فولكلور كېږي تړل هم نكاح مقدماتي یوه كې غونډه

  په   او  وي   مېوه  كې  ریمال  دې   په   كېږي.  وركول  )رومال(  ریمال   روځ  په  )هوكې(  د   كې  سیمو  په   شاجوى  او   كلات  د
 كلا  خپلې  د  روځ  یوه  ریمال  تش  دغه  كورنۍ  ځوان  د   وي.  غوټه  خوږه  او  مالگه  پچې،  لونگ،  یې  كې  څنډو  څلورو

 كوي. ښادي روځ او شپه یوه او ځوړندوي وره په
 ډوډۍ   پلارگنۍ  پېغلې  د  روځ  په  )دعا(  د  كې  پښتنو  مینځ  تر  غزني  او  كلات  د  مخې  له  لیكنې  د  كې  تره  محمد  غلام  د

 جوړې  شپږ  مشرانو،  جوړې  شپږ  )جامې،  كالي  او  لونگي  میوه،  ته  رویبارانو  او  راغواړي  خورلڼې  او  كلیوال  كوي،
  كورواله   زوم  د  او  وركوي  برخه  یوه  ولور  د  پلار  ځوان  د  روځ  دغه  په  وركوي.  ته(  ماشومانو  جوړې  شپږ  او  ښځو

  په   زوم   د   او  وهي  چېغې  خوشالي   د  هلكان  هلته  ستنېږي.  ته   كلي   خپل  كې   څپو  په  خوشالیو  او  خوښیو  د   خپلوان   او
  یو   او شیندي اوبه ته مخې   راوړونكو د )هوكې( د راوزي، ښځې كور  د كوي، زیرى  راوړلو د ریمال د وو كورواله

 ځانونه  ښځې  چې  كې  حال  داسې  په  كې  وخت  دې  په  غواړي.  مباركي  او  كوي  زیرى  خېښۍ  نوې  دې  د  باندې  بل  په
 ورسره  دوى  چې  ورځي  ته  كورونو  هغه  توگه  ځانگړې  په  كې  كلي  خپل  په  پلار  زوم  د  برابروي،  ته  اتڼونو  او  بدلو
 ته كور خپل یې سره ځانه  له او غواړي بښنه نه هغوى له كوي، زیرى خېښۍ نوې خپلې د باندې هغوى په وي، خپه

  د   وي.   وركړي  كورنۍ  پیغلې  د  چې   ویشې  مشرانو  نورو  او  دوى   په   سوغاتونه  او   لونگۍ  جامې،   هغه  دلته  او  راولي
 كېږي:  ویل كې اټن  په چې  لري بدلې ځانگړې پاره له )هوكړې( د خلك دا وینا په كي رهت محمد غلام

  
 زاڼې  راغلې  اوبو  له زاڼې –  زاڼې                         دى سوى باران  گلو د چې نن
 زاڼې  راغلې  اوبو  له زاڼې  – زاڼې                 راغلې   باغو   له   كوترې   شنې   راغلې   زاڼې   كه 
 زاڼې راغلې اوبو له  زاڼې – زاڼې                دېنه ټومبلى گل انار كې اوربل په ما
* 

 زاڼې  راغلې اوبو  له زاڼې   – زاڼې                      كړې خوښي زړګى خپه مې نن
 زاڼې  راغلې اوبو له زاڼې –  زاڼې راغلې   باغو   له   كوترې   شنې   راغلې   زاڼې   كه 

 زاڼې   راغلې   اوبو   له   زاڼې   –   زاڼې                  غمونه   ټول   كړى   ورك   مې   اتڼ   هوكې   د   چې 
  
 لري:  هم بدلې ځانگړې ریمال یا دستمال د پښتنې غلجۍ سیمو دې د

 دى  سور یې لوى  ده دسمال لوى
 دى  خپور اوږو پر )...( د راوړ یې سر په )...( د
*          E 

 دي سرې نوكو تر پښې سكاڼې
 دي  لمبې سرې یې دښمن  پر راوړ، یې دسمال  جان د زما

* 

 كړې  مه یې غم ده ښادي خور
 كړې مه یې خوا توره  په  خداى ده، جان( )...  د ښادي

* 
 شوې تویې یې پاڼې پسرلى د گل

 (. 12-8 ص ، 1353 دودونه، پښتنو )د  شوې  ټولې یې خویندې )...( د ښادي
 خپلوۍ،  د  مینځ  تر  كورنیو  دوو  د  چې  شي  كېداى  او  بولي  بد  ډېر  بلاربېدل  پېغلې  د  كور  په  پلار  د  هم  خلك  لغمان  د  [6]

 گڼي)په   بد  ډېر  دود  دا  او  مني  نه  چغلبازي  خلك  ځنې لغمان  د  كړي.  پړه  خړه  فضا  دوستۍ  نوې  او  نیت  ښه  صمیمیت،
 (21 ص دودونه,  واده د كې لغمان

  له   او  كړي  ولراټ  ږیري  سپین  څو  كلي  خپل  د  كورنۍ  زوم  د  وروسته  روځې  څو  څخه  )هو(  له  كې  كوچیانو  په  [7]
  تیاري   وي،  پوه  خبره  دې  په  خېش  شي.  روان   ته  كور  )خویش(  خېش  خپل  د  سره  گاڼو  لږ   او  جامو  جوړه  درې  -دوه
 وركوي. ډوډۍ سبا  او بېگا ته مېلمنو كوربانه وي. كړي حلال یې پسه او نیولى یې
  ټاكل   وي  نه   وخته  دغه   تر  لور()و  ټول  خو  ږدي؛   پیسې  اندازه  یوه  )ولور(  د   كې  دسترخوان  په  پلار  ځوان   د  سبایې 

 پیسو   د  هغه  د  ته  چا  هر   پلارگنۍ  پېغلې  د  كې  عوض  په  ږدي.  پیسې  لږ  -لږ  كې  دسترخوان  په  هم  مېلمانه  نور  شوى.
 (137 ص كوچیان، )پښتانه رخصتېږي  مېلمانه او وركوي توگه په سوغات د لونگي او پیسې چنده دوه

 كابل. ش،  -هـ1382 بنسټ، څېړنیز حقوقو د كوچنیانو او ښځو د مسكن، دردونكې بد    [8]
 وړي.  باندې اوښ په پوښ خلك كې سیمو  ځینو په مقر او كلات د  -  [9]
 غونچه  گل -غومچه گل  [10]
 روان.  -رهي -رېیي  [11]
 صدف.  - مرغلرې -ملغلرې [12]
 او   ملكانو  خانانو،  یوازې  .درلود  نه  عمومیت  چندانې  درلودل   خونو  جلا  د  پاره  له  مېلمنو  د  كې  وردگو  په  پخوا  [13]

 ټول   كې  كلونو  په  جهاد  د  كې  افغانستان  په  خو  بولي؛  اوجره   یې  پښتانه  ختیځ  چې  درلودل  مېلمستونونه  به  خلكو  شتمنو
  ځكه   دا   او   كړي  جوړې  خونې  منځنۍ  یا  لویې  باندې  د  څخه  كلاوو  له   حتى  او  جلا  پاره  له  مېلمنو  د  چې   شول   اړ  وردګ

  هغه   راتلل.  او  تلل  مجاهدین  او  مهاجرین  سیمو  شمالي  د  افغانستان  د  باندې  سیمه  په  دگوور  د  كې  كلونو  دغه  په  چې
  څخه   مسافرو  له  او  كړي  جوړ  رستورانونه  كې  كلیو  په  چې  درلود  نه  حق  دا  چا  مخې  له  پرېكړې  عمومي  یوې  د  وخت
  د  هېواد   د  یا  او  پښتانه  او  تركمن  ازبك،  تاجك،  سیمو  شمالي   د  افغانستان  د   اكثراً   چې  به   مسافر  بلكې  واخلي؛  پیسې

  عزیزانو   خپلو  د  یې  به  خلك   دا   او   وركوله  ډودۍ  به  هغوى  كېدل،  وېشل  كورونو  په  كلیو  د   وو،  گان  هزاره  سیمو  منځنیو
 هغوى  او  ساته  یې  به  امنیت   هغوى  د  مړول،  یې  به  څاروي  هغوى  د  ساتل.  كې  جوماتونو  او  كورونو  خپلو  په  شان  په
 ښودلې.  لارې راتگ تگ د یې به ته
 توګه   په  میلمستون  ګډ  د   كلي   د  څخه  جومات  له   نو  درلودل؛  نه  مېلمستونونه،  وردگو  عامو  چې   مخكې  څخه   كلونو  دې  له

  كسانو   ځینو  پالل.   هملته  مېلمانه  بېگانه  خپل   به  خلكو  او  وو  فرش  او  تاوده  ښه   جوماتونه  به   مهال  ژمى   كېده.  اخستل  كار
 ته   جوماتونو  بېرته  یې  به  پاره  له  خوب  او  اوداسه   لمانځه،  د  خو  بېول؛  ته  كورونو  خپلو   پاره  له  ډوډۍ  د  مېلمانه  به

  خوب  د   او  و  تنگ  یې  به   كور  چې  كېدل  ویده  كې  جومات  په   هم  به  كلیوال   هغه  ځینې  چې  پاته  وي   نه  دې   ناویلې  استول.
 وې.  یخې  خونې یې به یا او درلود نه ځاى پوره یې به پاره له
 اړتیاوو   نورو  او  فرش  د  جومات  د  چې  دي   مكلف  ټول  او  جوړېږي   زیار  گډ  په  خلكو  ټولو  د  جوماتونه  كې  وردگو  په
 وردگو   د   اوس   نور...  داسې   او  وركړي   ډوډۍ  ته  ملا  وكړي،  اور  نوبت  په  پسې  جومات  په  واخلي.   برخه  كولو  پوره  په

  شولو   د  به  كې  ځینو  په  او  وو  فرش  ېځن  به  پخوا  خو  دي؛  فرش  موكتونو  ایراني  یا  ټغرو  غالیو،  په  جوماتونه  ټول
 د  جوماتونو  یا  كوټو  خپلو  د  خلكو  خوارو  كې  وردگو  په  پخوا  كېږي.  ویل  ته  ډنډر  غنمو  د  )پلاله(  وي.  اوارې  پلالې
  پرې   به  بیا  او  غوړولې  غولې  په  پلالې  قوده(  -)قوده  كودې  -كودې  به  دوى  اخست.  كار  څخه  پلالو  له  پاره  له  فرش

  ښه   وضع  اقتصادي  خلكو  د  څه  یو  چې  اوس  غوښتل.  نه  هم  بالښتونه  او  توشكې  جوماتونو  او  ټوكو  راز  دغه  كېناستل.
 هېرېږي. خلكو د ورو -ورو او تللى مینځه له بیخي فرش  پلالو د نو شوى، لوړ ستندرد ژوند  د خلكو د او ده شوې
 ځاى  ملاستې  او  كېناستې  د  و  مېلمنو  د   اوجره  شو.  تم  لږ   هكله  په  اوجرې  یا  خونې  د  مېلمنو  د  كه  وي  نه   ځایه  بې   به  دلته
 كوي. هملته هم لمنځونه وي،  لیرې لږ جومات كه او خوري ډوډۍ  كې اوجره په مېلمانه دى.

 یې   مدعیان  وېسي،  پناه  ته  دروازې  یا  اوجرې   چا  د  مجرم  یا  تورن  كوم  كه  ده،  خوندي څخه  تیري  ډول   هره  له  اوجره
  پناه   ته  اوجرې  همدوى  د  سره  ناپوهي  په  قاتل  زوى  د   چا  یـو  د  پخوا  چې  كېږي  وېل  شي.  نه  كتلى  ورته  هم  كاږه  هلته

  ښكته  كشران  او  پاس  مشران  وي.  معلوم  ځاى  كشر  او   مشر  د  كې  اجره  په  و!  شوى  ساتل  خوندي  هلته  او  وه  وړې
 (.9 ص قبیلو, پښتني )د كېنوي پاس مېلمانه خپل او وي ناست ښكته معمولاً  خاوند اوجرې د كیني.

 قیماق.  -رش -پېروى  [14]
 پینر.  -پوڅه  [15]
 مالیده. ډوډۍ  د كې غوړیو ژړو په -ښېلى  [16]
 پټ  - پناه -الونیه  [17]

mailto:maqalat@afghan-german.de


  

 
 11تر  10 له : د پاڼو شمیره

  كېږي.  خوړل   ډوډۍ  ځلې   څلور   كې   روځ  په   امله  له   ځانگړتیاوو  د   هوا   او   اوبو  او  سړوالي  د   هوا   د   كې  وردگو  په  [18]
 ډوډۍ  او مستې ډوډۍ، او شړومبې ډوډۍ، او چاى لكه )ساده ماسپښین كتغ، اساسي یا  ډوډۍ بریځر د چاى، سهار د

 ډوډۍ.  شپې د یا ماښام او نور( داسې او
 خپل د چې ږیري سپین نارینه هغه لومړى دي:  ډوله دوه مشران كې  پښتنو په دى. لقب قبیلوي دروند یو مشر  [19]

  شي.  وبلل  مشر  مخې  له   درشې   راشه  او  مركې  جرگې  پالنې،   مېلمه  پوهې،  تجربې،  د  چې  وي  كې  پوړیو  داسې  په  عمر
 په  یې خبره چې دى څوك  هغه مشر  خو مني؛ یې خبره او دي مشران نارینه زاړه او  پاخه خپل ته كور هر خو هسې
  به   مشر  شي.  وبلل  وړ  درناوي  د  او  وي  منلې  خلكو  په  سیمې  سترې  یوې  یا  او  كلیو  نورو  د  حتى  او  كلیوالو  ډېرو

 اړیكې  به  سره  چارواكو  دولتي  له  باسي، زیار  به  پاره  له  حل  د  ستونزو   د  خلكو  د  لري،  مېلمانه  او  دسترخوان  هرومره
 كوي.  خوندي گټې پلویانو خپلو د  به وړاندې په نورو د او ساتي

  كلي   -كور  خپل   د  یا  خو  وي؛  نه   ږیري  سپین  او   پاخه  ډېر  عمر  په   چې  شته   هم  مشران  داسې  كې  سیمو  كلیوالو  پښتنو  په
  ارواښآد   مني.  توگه  په  مشر   خپل  د   یې   خلك  ډېر  چې   كوي  پیدا  اړیكې  او  وجاهت  وس،  كفایت،  ومرهد  یا  او   كوي  مشري
  ځوان  عمـر په  كې مقام په مشرۍ د  چې شي  كېداى راځي. مفهوم په  ږیري  سپین د بالعموم )مشر لیكي: عطایي استاد
 كوي. پیدا هم واك ښتلوراغو د جرگې او مركې د هغه نو ؛ شي وركول لقب دغه  چې  كله او شي وټاكل سړى

 لقب مشري د قبیلې د  ولې كېږي وركول لحاظ په سن او عمر د مشري دا خو دى؛ مشر ږیرى سپین هر ډول عام په
  ټولو  هغه   د  مشري  د   هغه  نو  شو،  وټاكل  مشر  قبیلې  د   ځوان   عمر  په  یو  چې  كله   ده.  پاره  له  تضمین  د  نفوذ  د  مشر  د

 (. 261-260 ص قبیلو، پښتني )د وي( برخه په ته  ږیري سپین پاخه مرع په چې كېږي خاوند امتیازاتو اخلاقي
  كچالو،  غوښه،   غوړي،  اوړه،  وریجې،  لكه  خرڅ  خوړې  د  وایي.  دسمال(  لوى  یا  )خوړه  ته  ناستې  خلك  لغمان  د  [20]

  نور  او  زېنكری  جامې،  پېغلې  د   شریني،  بوره،  چاى،  مساله،   دیگ  د  بانجان،  رومي  الوبخارا،   نخود،  دال   لوبیا،  پیاز،
  له   مېلمانه  كورنۍ  د  ځوان   د  روځ  په  خوړې  د  كېږي.  استول  ته  كور  خېښانو  نویو  د  خوا  له  كورنۍ  د  ځوان  د  شیان

 راټولېږي. كې كور  په دوى د  وروسته څخه غرمې
 داسې  په  بولي،  )شاه(  یې  لغمانیان  چې  ځوان  بیا  شول،  غونډ  كې  ځاى  مناسب  یوه  په  بهر  څخه  كور  له  مېلمانه  چې  كله

  ورته  مخكې  چې  كیني  باندې  تخت   هغه  په  او  راشي  ته   مینځ  خلكو  د  وي،  روان  خوا  او  شا  یې  خپلوان  ډېر  چې  حال
  په  ده  د  او  راواخلي   خولۍ   نه  پتنوس  له  راشي،  مشر  بل   كوم  یا  ملا  كلي  د   ودرېږي،  شاه   وروسته  لږ  وي.  شوى  جوړ
 تر ورتړي، ول یو -یو او  راځي مشران نور بیا كړي، تاو خولۍ تر ول لومړى )لنگوټى( لونگۍ د  او كېږدي یې سر
  وپاشي   شاه  په  شیریني  یا  نقل موټۍ یو  څخه  پتنوس  له  راشي،  مشر  یو  وروسته  دې  له شي.  وتړل  پوره  لونگۍ  چې  څو
 دسمالونه  شیرینو  یا  نقلو  د  باندې  هغو  په  او  وگرځي  خلكو  په  ډم  كلي  د  بیا  شي،  جگې  نارې  مبارك  -مبارك  د  خلكو  د  او

 (.12 -10 ص دودونه،  واده د كې لغمان شي)په روان  لور په كور د پېغلې د خلك ټول او وویشي
  زوم   شي،   ځاى  په  ځاى  هلته  او  ورسېږي   ته  كور  پېغلې  د   مهال  ماسپښین  قضا  كورنۍ  د  زوم  د   چې  كله  كې  لغمان  په
  د  او  دسمال   قند   او  شرینیو  نقلو،  د   چې   راشي  پتنوس  لوى   یو  كوره  له  پېغلې  د   بیا  كیني،  تخت  په   شان  په   كلي  خپل   د

  څه  د  خوږه   دا  چې  وپوښتي  څخه  ماما  یا  پلاره  له  پېغلې  د  او  راشي   ملا  كې  وخت  دې  په  وي.   اېښې  پكې  جامې  زوم
 شرعي  قبول  او  ایجاب  د  وكړي.  پوښتنې  شرعي  څه  وكیله  له  ملا  بیا  پاره.  له  خېښۍ  د  چې  ووایي  ورته  هغه  ده؟  پاره  له

  لغمان  په غواړي.  رخصت او واخلي  ورسره دسمال(  )لوى  خلك وروسته دې  له وتړي، نكاح مقدماتي او  ځاى په دود
 په   پېغلې  د  ټول  چې  شي  كېداى  هم  داسې  خو  وركوي؛  ډوډۍ  خپله  په  ته مېلمنو  خپلو  -خپلو   كورنۍ  پېغلې  او  زوم  د  كې

 نو  بیا  او  كوي مستیامېل )پایوزاي(  د  ته  كورنۍ  زوم  د  وروسته،  څخه  خوړې  له  كې  لغمان  په  وخوري.  ډوډۍ  كې  كور
 لغمان  وكړي)په  چغلبازي  او  كړي  تېرې  شپې  یا  شپه  هلته  شي،  لاړ  ته  كور  خسر  خپل  د  كله  نا  كله  چې  شي  كولاى  زوم
 (. 21-20  دودونه، واده د كې

  برخه   بله   یوه  ولور  د   او  وبولي  مناسب  وخت  چې   كله  وروسته،   څخه  )هوكې(  له  پښتانه  مینځ  تر   كلات  او  غزني   د
  چمتو   ته كولو(  ښكاره )زوم  د  نو  وركوي(،  كې  وخت  په  هوكې  د  پیسې  اندازه  یوه  ولور  د  خلك  )دا  كړي  داپی  هم  پیسې
 پېغلې   د  ملتیا  په  زوم  د  او  راوغواړي  ښځې  څو  یو  او  نارینه  یو  –  یو  سر  كور  پلارگنۍ  زوم   د  روځ  ټاكلي  په  شي.
  د سړى یو E  ډله دا  شي. خبر تگ په یې خلك چې وكړي هم ډزې څو ټوپكو د كې لاره په  دوى شي، روان ته كور
  تر او  وتړي دروازه كور  د پېغلې د  ښځې ځنې ورسېږي، مېلمانه چې كله  استوي، ته  كلي پېغلې د  مخكې پاره له خبر
  سره   مېلمنو  له  كلیوال  او  كورواله  وروسته  دې  له  وركړي،  پیسې  لږ   خپلوان  نژدې  زوم  د  چې  كوي  بېرته  نه  یې  هغه

 ننباسي. یې ته كور او وكړي روغبر
 )لاس   ته   دود  دغه  خلك  سیمې  د   كړي.   سره  پرې  لاسونه  ټولو  د   او   راوړي   نكروزې  ښځه  یوه  وروسته   ډوډۍ  له  شپې  د

  راوړې   ورته  نكروزې  یې  بېگا  چې   وركړي  یې  ته  ښځې  هغه  او  كړي  ټولې  پیسې  لږ  كسان  دا  سهار  سبا  په  وایي.  سره(
  پاتېږي.  كې  كور   په  پېغلې  د  سړى  مشر  بل   یو  او  زوم  خو   شي؛   رخصت  مېلمانه  نور  وروسته  چایو  له   سهار  د   وي.
  شي.   نه  ښكاره  ورته  پردى  ځان   كې   ځاى  دې  په  او   كړي  ونه   احساس  یوازیتوب  د  زوم  چې  پاره   له  دې   د   سړى  مشر

 ص  ونه،دود  پښتنو  )د  كوي  كاته  لیده  هركلي  او  پېژندگلوي  د  سره  زوم  نوي  خپل  له  او  راځي خواښې  وروسته  دې  له
13- 14 .) 

mailto:maqalat@afghan-german.de


  

 
 11تر  11 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 

  معمولاً   ټوټه  رومالو  دې  د  جوړېږي.  ستن  په  چې  ده  ټوټه  ښایسته  یو  كلمه،  درې  دسمال:  -ریمال  -رومال  [21]
  ځنډو  څلورو  په  دسمال  دې   د  وي.  وړوكى  څخه  متر  له  او  وي  مربع  جوړېږي.  تار  په  ورېښمو  د  او  وي  ورېښمین

 دسمال  یا  رومال  نښې  د  رومال  دا  خلك  ځنې  كېږي.  ځاى   په  ځاى  )ستن(  كې  مینځ  په  رومال  د  او  وي  ځوړند  ځونډې
 بولي.

  پورته  یې  رخت  چې  دى   ټوكر (75cm×75)   مربع  یو  معمولاً   ستن   دى.  كار  لاسي  ناویو  پېغلویا  د  ستن:  - [22]
 په   ستنې  د  جوړېږي  توګه  ښكلې  ډېره  په  ایینو  او  قبو  –  زرتارو  په   ستن رسېږي.  ته  پاى  توګه  مثلثي  په  بیا  ته  خوا

 ښه  د  واده  د  كیدو،  شتمن  د  بالترتیب  دا  چې  كېږي  گنډل  مالگه  او  پچي  –  غنم  –  لونگ  –  زر  اصیل  پورې  كونجو
 ته   خېښانو  نویو  خپلو  ستن  كورواله  چې  كله   لري.  مانا  مالگینتوب  د  دود  د  واده  د  او  ډېروالي   د  مال  او  غلې   د  خوند،

  او  رومال  دا   مېلمانه  مشران  ځنې   وروړوي.  ته  جرگې  منومېل  د  یې  بیا  او  وټومبي  یې  رومال   شوي   جوړ  په  نو  سپاري؛
 ستایي. یې والى ښه كار د او گوري ستن

 ځنې   اوس  اوس،  كاوه.  كار  دا  به  افغانانو  ښاري  و،  نه  دود  وركولو   د  ټوكرې  د  گلانو  د  پخوا  كې  وردگو  په  [23]
  گل   د  كې  بدلو  په  كېږي.  بلل  ښهن  ښادۍ  د  دا  چې  ږدي  ته  مخې  خېښانو  نویو  خپلو  د  ټوكري  گلانو  كاغذي  د  وردگ
 گلان!  كاغذ  د نه  وي، ستن او رومال همدا یې  مطلب خو ده؛ پخوانۍ ستاینه

  اچول   كې   گردنۍ  دغه  په  ځنځیر  یا  رسۍ   بیا  او  كږي  تړل   غاړه  تر  آس  یا  خره   د  چې  ده  وسیله  هغه  گردنۍ:  [24]
 رنگارنگ  له   او   وه  ښایسته  ډېره  به   گردنۍ  آس  هدغ   د  كېده،  وړل   باندې  آس  په  معمولاً   كې  وردگو  په  ناوې  پخوا  كېږي.

 جوړېده.  سینگار  او ډول ډېر په به څخه ټوكرانو
 كوي.  نه ذكر سوغاتونو داسې د كې پړاوونو بېلابېلو په واده د لیكوال كتاب د دودونو د   واده د  كې لغمان په  [25]
 قبه.  -كوبه  [26]
 كوي.  مېوې ېوړ -وړې سرې چې ونه ټیټه گڼه ډول یو -سرۍ  [27]
  )پښه   یا  ارتي(  )پښه  د   ځوانان   او  پېغلې  ښځې،   څو  خوا  له   ځوان  د  وروسته  روځې  څو  څخه   دعا   له  پكتیاوال  [28]

  ډوډۍ،  خوندوره  ته  مېلمنو  كورواله  پېغلې  د  وایي.  خوړه(  )كمكى  ته  دې  پكتیاوال  ورځي.  ته  كور  پېغلې  د  نامه  په  ماتي(
 ستایي:  داسې ستن خپله مهال په ستنېدو د ښځې پكتیاوالې  وركوي. سوغاتونه ښه  - ښه او ستن  او دسمال جلكۍ د

 لمنې یې سرې تورې، گورگورې
 E  څڼیورې د )راوړ( رووړ یې دیسمول)دسمال(

 دا:  لكه كېږي، ویل  ځاى یو لنډۍ سره بدلو له  واده د  كې پكتیا په  چې ښكاري داسې
 څڼیورې د رووړ یې ریمول                                           وركړم دې  ته ځځغو غرو د
 څڼیورې د رووړ یې  ریمول    خورینه   مې   غوښې   )ماتوي(   وي   موته   مې   بنگړي   لاس   د 

 څڼیورې د رووړ یې ریمول                                    لمنې یې سرې تورې، گورگورې
 یا:
 رووړ   بیا   دې   خبر   )عجب(   اجب   څه     )شماله(   شموله   روغى)راغى(   بوى   مڼو   د   )كابل(   كوبل   د  

 ریماله   رووړ   بیا   دې   خبر   اجب   څه                                           رانكړي خداى به گلاب د گل
 ریماله   رووړ   بیا   دې   خبر   اجب   څه                    دینه )ولاړې( ویلوړې باغچې مې گلو نورو د
 ریماله   رووړ   بیا   دې   خبر   اجب   څه                                     شموله روغى بوى مڼو د كوبل د

